
	Նախագծով առաջարկվում է «1049. Ճանապարհային ցանցի բարելավում» ծրագրի մի շարք միջոցառումներում իրականացնել 2024թ. պետական բյուջեով նախատեսված վարկային և դրամաշնորհային միջոցների նվազեցումներ և ավելացումներ: Մասնավորապես 1049 ծրագրի՝
· «11009. Ասիական զարգացման բանկի 
աջակցությամբ իրականացվող Հյուսիս-հարավ միջանցքի զարգացման ծրագրի համակարգում և կառավարում (Տրանշ 2) » միջոցառմամբ նախատեսված համաֆինանսավորման միջոցները 30 շահառուների համար ՀՕՏԾ-ի իրականացման նպատակով առաջարկվում է ավելացնել 105.0 մլն դրամով: 
- 21006 «Ասիական զարգացման բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 2» միջոցառմամբ հունիս-նոյեմբեր ամիսներին նախատեսված կատարողականների վճարման նպատակով Նախագծով առաջարկվում է ավելացնել շուրջ 3,700,000.0 հազ. դրամ՝ Կապալառուի պայմանագրի 90%-ը ավարտին հասցնելու համար: Նախատեսվող ավելացումը առաջարկվել է իրականացնել նույն միջոցառման 5134 «Նախագծահետազոտական ծախսեր» հոդվածի խնայողությունների հաշվին 480,000.0 հազ. դրամ գումարի չափով, 21012 «Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագիր, Տրանշ 4» միջոցառման 5112 «Շենքերի և շինությունների շինարարություն» հոդվածով առաջացող խնայողությունների հաշվին 2,700,000.0 հազ. դրամ, ինչպես նաև 21017, 21018 և 21021 միջոցառումների 5134 «Նախագծահետազոտական ծախսեր» հոդվածից յուրաքանչյուրից 200,000.0 հազարական դրամ վարկային միջոց, հաշվի առնելով, որ նշյալ ծրագրերի համաձայնագրերի կնքումը դեռևս գտնվում է բանակցությունների փուլում: Այս կապակցությամբ առաջարկում ենք վերագնահատել 21012 «Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագիր, Տրանշ 4» միջոցառման գծով մինչև տարեվերջ սպասվելիք կատարողականը (ինն ամսվա ճշտված բյուջեն 20.08.2024թ. դրությամբ համաֆինանսավորման մասով կազմում է 1,683,892.0 հազ. դրամ, փաստացի ծախսը՝ 277,838.0 հազ. դրամ, կատարողականը՝ 16.5 տոկոս) և առաջացող խնայողություններն ուղղել ՀՀ կառավարության պահուստային ֆոնդ: 
· 21008 «Վերակառուցման և զարգացման եվրոպական բանկի աջակցությամբ իրականացվող ՀՀ պետական սահմանի Բագրատաշեն անցման կետի կամրջի վերակառուցման վարկային ծրագիր» միջոցառմամբ, համաձայն նախագծի հավելվածների, առաջարկվում է իրականացնել հոդվածային վերաբաշխում 12.0 մլն դրամի չափով: Մինչդեռ Նախագծի հիմնավորմամբ սույն միջոցառմամբ ներկայացված է տեղեկատվություն, որ ավելացումը իրականացվել է 21009 «Եվրոպական ներդրումային բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 3» միջոցառման կիսամյակով առկա ֆինանսական միջոցներից՝ ինն ամսով և տարով վերականգնելու պայմանով:
Բացի այդ՝ նախագծով լրացում է արվում սույն միջոցառման արդյունքային ցուցանիշների մասով, մինչդեռ ֆինանսական միջոցներով ավելացում չի նախատեսվում: Այս կապակցությամբ առաջարկում ենք հստակեցնել հիմնավորումը, պարզաբանել առաջարկվող արդյունքային ցուցանիշների ավելացման հանգամանքը, ինչպես նաև նախագծի N 1 հավելվածից հանել «21008» միջոցառումը:  
- 21009 «Եվրոպական ներդրումային բանկի աջակցությամբ իրականացվող Հյուսիս-հարավ միջանցքի զարգացման վարկային ծրագիր, Տրանշ 3» միջոցառման գծով առաջարկվող 370.0 մլն դրամի չափով համաֆինանսավորման ավելացումը հիմնավորված չէ, քանի որ Ծրագրի համաձայնագրին համապատասխան յուրաքանչյուր տարի միջոցառմամբ չթույլատրված ծախսերի (հարկեր, տուրքեր) գծով վարկային հատկացումների 20% չափով համաֆինանսավորում նախատեսվել է, մինչդեռ առաջարկվող փոփոխության արդյունքում այն կկազմի 32.3%:



	


1. Ընդունվել է:
Կատարվել են համապատասխան փոփոխություններ արդյունքային ցուցանիշների մեջ: 


2. Չի ընդունվել: Տեղեկացնում ենք, որ 21012 միջոցառման համար Կապալառուն ներկայացրել է կատարողականների թողարկման ժամանակացույց, համաձայն որի մնացորդային ամբողջ գումարը ծախսվելու է սեպտեմբեր-դեկտեմբերի ամիսների ընթացքում:















3.  Ընդունվել է մասնակի:
3ա. Տեղի էր ունեցել տեխնիկական վրիպակ հիմնավորման տեքստի մեջ: Կատարվել են համապատասխան փոփոխություններ:






3բ. Տեղեկացնում ենք, որ նախագծով առաջարկվել է ավելացնել 5134 «Նախագծահետազոտական ծախսեր» հոդվածը 12,000.0 հազար ՀՀ դրամով, ինչի արդյունքային ցուցանիշների մասով տեղի է ունեցել Տեխնիկական հսկողության պայմանագրի ավելացում, որը նախատեսված չի եղել հաստատված բյուջետային հայտի մեջ:
4. Չի ընդունվել: 
Տեղեկացնում ենք, որ 5112 հոդվածով ինն ամսով նախատեսվել է 409,565.70 հազար ՀՀ դրամ, որի դիմաց փաստացի ծախսը կազմում է 333,944.23 հազար ՀՀ դրամ: 1-ին եռամսյակի ամբողջ գումարը ծախսվել է 2023թ.-ի դեկտեմբեր ամսից առաջացած ԱԱՀ-ի պարտավորությունը մարելու համար: 
Կապալառուի կողմից ներկայացվել են կատարողականներ, որոնց ԱԱՀ-ի պարտավորությունը մարելու համար անհրաժեշտ է իրականացնել բյուջեի վերաբաշխում:  
Միևնույն ժամանակ տեղեկացնում ենք, որ Պայմանագրով վճարված կանխավճարների (վճարվել են միայն վարկային միջոցներից) նվազեցման արդյունքում վարկային և ՀՀ համաֆինանսավորման միջոցների ծախսի հարաբերակցությունը կազմում է շուրջ 60/40:



